
Amiée Hansen vinnur DM í body-
fitness í senior-flokkinum fyri 
kvinnur, sum eru lægri enn 158 
sentimetrar. – Eg venji fimm til 

seks ferður um vikuna og hvør 
venjing er í ein til tveir tímar, 
sigur Amiée Hansen.

– Eg havi so ómetaliga nógv at 
takka fyri. Í Føroyum eru vit so for­
kelað, tí vit hava hetta praktfulla 
og friðarliga umhvørvi. Tað er ikki 
tað stóra av ófriði, sum aðrastaðni. 
Eg havi trivist væl, og eg elski hetta 
landið, hóast alt ikki altíð er ljósa­
reytt, so hava vit fingið ótrúliga nógv 
í okkara part. 

Onkursvegna flytir ein nærri 
ófriðinum, tá flogfarið fer úr Føroy­
um, og hon hugsar eisini um ófriðin 
og yvirgangin, sum vit hoyra nógv 
um hvønn tann einasta dag. 

– Eg hugsi um børnini og tey 
ungu. Man vil, at alt skal vera gott, 

og at tey ungu ikki skulu vera bangin 
fyri nøkrum, men soleiðis er ikki, 
sigur hon. 

– Vit mugu tó hugsa positivt, og 
tað nyttar onki at seta seg niður at 
býta negl ella verða negativ, men 
heldur má man royna at sígg ja tað 
góða, tí tað eru nógv góð ting og nógv 
fitt fólk til í verðini. Eg vil g jarna 
samla uppá tær góðu løturnar, sjálvt 
um tað ikki altíð sær so pent út tað 
heila, sigur Nicolina Jacobsen. 

Føroyska 
fótbóltslandsliðið 
skrivar søgu
Við máli frá Gilla Rólantsson vinna Føroyar 1-0 á 
Andorra í HM undankappingini. Liðið hevur nú fingið 
átta stig og tað er nýtt met fyri eitt føroyskt A-landslið. 
Lars Olsen hevur fyri fyrstu ferð rist í posanum

Tað verður byrjað í Portugal, 
har Cristiano Ronaldo bíðar. 
Hann hevur fingið fimm dystir 
leikbann í Real Madrid fyri at 
skumpa ein dómara. Hann er 
tí væl fyri og svangur, tá Lars 
Olsen og Føroyar vitja í Porto.

Lars Olsen velur at rista 
í posanum, tí Føroyar skulu 
spæla móti Andorra fáar dagar 
seinni. Fyri fyrstu ferð í síni 
tíð sum landsliðsvenjari velur 
hann at spæla við trimum í 
miðverjuni. Føroyar tapa greitt 
5-1, men hóast tað, so eru tekin 
um at ávísir spælarar trívast í 
uppstillingini.

Lars Olsen heldur fast í 
nýggju spælskipanini, tá før­
oyska landsliðið vinnur 1-0 á 

Andorra. Sigurin er ikki sann­
førandi, men tað eydnast at 
halda gestunum frá øllum, sum 
eitur málmøguleikar. Einasta 
málið kemur, tá Fróði Benja­
minsen stútar bóltin fyri føt­
urnar á Gilla Rólantsson, sum 
skorar. Kenslan eftir dystin er 
meiri ein lætti, heldur enn fagn­
aður. Føroyska landsliðið hevur 
ikki heilt livað upp til framúr 
avrikini móti Grikkalandi á 
sinni, men tað sigur eitt sindur 
um liðandan, at hóast spælið 
ikki riggar, so koma úrslitini í 
hús.

Meðan A-landsliðið vinn­
ur, gongur verri hjá U21 lands­
liðnum. Teir tapa 3-0 fyri Dan­
mark á Tórsvølli, sum ikki 

er nøkur skandala, men tað 
er mátin teir tapa uppá. Før­
oyska liðið kemur illa nokk 
um miðjuna og kritikkurin er 
skarpur.

Í kvinnudeildini er brádliga 
spenningur komin í, eftir at KÍ 
óvæntað setur stig til í Gunda­
dali móti HB. Tað líkist meiri 
og meiri einum FM finalu dysti 
millum EB/Streym/Skála og 
KÍ í seinasta umfarinum. EB/
Streymur/Skála vinnur vikuna 
eftir steypafinaluna móti HB.

Hjá monnum er Víkingur 
greitt á odda og tað er bara 
ein spurningur um tíð, áðrenn 
felagið vinnur annað meistara­
heitið upp í slag.

Hondbóltsútisetarnir, sum fóru av landinum at 
spæla eftir U21 bragdið í Algeria, gera um seg. 
Rói Berg Hansen er toppskjútti í dysti fyri FIF, 

meðan Helgi 
Hoydal, 
Jónas G. 
Djurhuus, 
Áki Egilsnes 
eisini fáa 
spælitíð

Hondbóltskappingin fer á rull, men 
uttan fleiri av profilunum, sum 
eru fluttir av landinum. 
Stóra søgan er, at Team 
Klaksvík vinnur fleiri av 
fyrstu dystunum. 
Tað er millum 
annað eisini 
hondbóltsfebur 
í høllini, tá 
liðið spælir

Nicolina og Bjørgheðin Jacobsen avmynda á Langasandi dagin 
fyri, at tey fluttu úr bygdini til Danmarkar at búgva

Ítróttur

Trúvirðið og álitið á Kringvarpinum 
sum tíð indabera má styrkjast, tí tað 
verður ov ofta sett spurn artekin við 
grundlegg jandi miðling og søgur. 

Johnny í Grótinum, 
nýggjur kringvarpsstjóri


